
AKTUAL

Milli Məclisin növbəti plenar iclası
İyulun 4-də Sahibə Qafarovanın sədrliyi ilə Milli Məclisin növbədənkə-

nar sessiyasının növbəti iclası keçirilib. Parlamentin sədri iclasın gündəli-
yinə 22 məsələnin daxil olunduğunu deyib. 

Gündəliyin birinci məsələsi qərar la-
yihəsi olub. Bildirilib ki, Prezidentin təq-
dimatına əsasən, Milli Məclis Konstitusiya 
Məhkəməsi hakimlərinin təyin edilməsi 
məsələsinə baxmalıdır. 

Hüquq siyasəti və dövlət quruculuğu 
komitəsinin üzvü Nizami Səfərov məsələ 
barədə məlumat verib. O, Azərbaycan 
Prezidentinin Otari Qvaladzenin, Fərhad 
Tutayukun, Rauf Quliyevin və Rəşid Rza-
yevin Konstitusiya Məhkəməsinin hakimi 
vəzifəsinə təyin edilməsi məsələsinə baxıl-
ması üçün Milli Məclisə müraciət etdiyini 
deyib. Deputat namizədlərin ikisinin icra 
hakimiyyətinin, digər iki nəfərin isə məh-
kəmə hakimiyyətinin təmsilçiləri olduğunu 
söyləyib, onların fəaliyyəti və iş təcrübəsi 
barədə məlumatı təqdim edib. Sonra qərar 
layihəsi səsə qoyularaq qəbul edilib. Yeni 
təyin edilmiş hakimlər iclasda and içiblər.

Növbəti məsələni - “Azərbaycan Res-
publikasının 2024-cü il dövlət büdcəsinin 
icrası haqqında” qanun layihəsini İqtisadi 
siyasət, sənaye və sahibkarlıq komitəsinin 
sədri Azər Əmiraslanov təqdim edib.  Qa-
nun layihəsi üçüncü oxunuşda qəbul olu-
nub. İclasda çıxış edən maliyyə naziri Sa-
hil Babayev 2024-cü ilin Azərbaycan üçün 
uğurlu olduğunu, həm makroiqtisadi sabit-
liyin, həm makrofiskalsabitliyin qorundu-
ğunu, önəmli dövlət proqramlarının uğurla 
icra edildiyini vurğulayıb. 

Növbəti iki məsələ Prezidentin bir 
məktubu ilə Milli Məclisə daxil olub və 
bir oxunuşda qəbul edilib.  Aqrar siyasət 
komitəsinin sədri Tahir Rzayev “Azərbay-
can Respublikasının Qida Təhlükəsizliyi 
Agentliyi ilə Səudiyyə Ərəbistanı Kral-
lığının Ətraf Mühit, Su və Kənd Təsərrü-
fatı Nazirliyi arasında bitki mühafizəsi və 
karantini sahəsində əməkdaşlıq haqqında 

Anlaşma Memorandumu”nun təsdiq olun-
ması barədə qanun layihəsini təqdim edib. 
İqtisadi siyasət, sənaye və sahibkarlıq ko-
mitəsinin üzvü Zaur Şükürov isə “Azər-
baycan Respublikasının Rəqəmsal İnkişaf 
və Nəqliyyat Nazirliyi ilə Səudiyyə Ərə-
bistanı Krallığının Nəqliyyat Baş İdarəsi 
arasında “Dənizçilərin hazırlanmasına, 
onlara diplom verilməsinə və növbə çək-
məyə dair 1978-ci il tarixli Beynəlxalq 
Konvensiya”nın (əlavələrlə) I�10 qaydasına 
uyğun olaraq sertifikatların qarşılıqlı tanın-
masına dair Anlaşma Memorandumu”nun 
təsdiqlənməsi haqqında qanun layihəsini 
təqdim edib. Hər iki qanun layihəsi səsə 
qoyularaq qəbul edilib.

Gündəliyin növbəti 13 məsələsi ikinci 
oxunuşda qanun layihələri olub. “Naxçıvan 
Muxtar Respublikasının Konstitusiyasında 
dəyişikliklərin təsdiq edilməsi haqqında” 
Konstitusiya qanununun layihəsini, “Nor-
mativ hüquqi aktlar haqqında” Konstitusi-
ya Qanununda dəyişiklik edilməsi barədə 
Konstitusiya qanunu layihəsini, həmçinin 
“Polis haqqında” Qanunda dəyişiklik edil-
məsi barədə qanun layihəsini Hüquq si-
yasəti və dövlət quruculuğu komitəsinin 
sədri Əli Hüseynli, “Prokurorluq orqan-
larında qulluq keçmə haqqında” Qanunda 
dəyişiklik edilməsi barədə qanun layihəsini 
Hüquq siyasəti və dövlət quruculuğu ko-
mitəsinin üzvü Əminə Ağazadə, �Müdafiə 
haqqında� Qanunda dəyişiklik edilməsi 
barədə qanun layihəsini Müdafiə, təhlükə-
sizlik və korrupsiya ilə mübarizə komitəsi-
nin sədri Arzu Nağıyev, “Təhsil haqqında” 
və “Məktəbəqədər təhsil haqqında” qa-
nunlarda dəyişiklik edilməsi barədə qanun 
layihəsini Elm və təhsil komitəsinin sədri 
Anar İsgəndərov, Torpaq Məcəlləsində, 
Mülki Məcəllədə, Mənzil Məcəlləsində, 

Şəhərsalma və Tikinti Məcəlləsində, “Bələ-
diyyə torpaqlarının idarə edilməsi haqqın-
da”, “Bələdiyyə torpaqlarının ayrılmasına 
dair sənədlərin hazırlanması və razılaşdı-
rılması qaydaları haqqında Əsasnamənin 
təsdiq edilməsi barədə” və “Daşınmaz 
əmlakın dövlət reyestri haqqında” qanun-
larda dəyişiklik edilməsi barədə qanun la-
yihəsini Komitə sədri Tahir Rzayev, “Qey-
ri-hökumət təşkilatları (ictimai birliklər və 
fondlar) haqqında” və “Cinayət yolu ilə 
əldə edilmiş əmlakın leqallaşdırılmasına 
və terrorçuluğun maliyyələşdirilməsinə 
qarşı mübarizə haqqında” qanunlarda də-
yişiklik edilməsi barədə qanun layihəsini 
İctimai birliklər və dini qurumlar komitə-
sinin sədri Fazil Mustafa, Mülki Prosessual 
Məcəllədə, Cinayət-Prosessual Məcəllədə 
və İnzibati Xətalar Məcəlləsində dəyişiklik 
edilməsi haqqında qanun layihəsini Hüquq 
siyasəti və dövlət quruculuğu komitəsi-
nin üzvü Kamal Cəfərov, “Büdcə sistemi 
haqqında” və “Dövlət borcu haqqında” qa-
nunlarda dəyişiklik edilməsi barədə qanun 
layihələrini İqtisadi siyasət, sənaye və sahi-
bkarlıq komitəsinin üzvü Vüqar Bayramov 
təqdim ediblər. Komitə sədri Əli Hüseynli, 
həmçinin Mülki Məcəllədə, Cinayət Mə-

cəlləsində, İnzibati Xətalar Məcəlləsində, 
“İnformasiya, informasiyalaşdırma və in-
formasiyanın mühafizəsi haqqında”, “Döv-
lət rüsumu haqqında”, “Reklam haqqın-
da”, “Lisenziyalar və icazələr haqqında”, 
“Cinayət yolu ilə əldə edilmiş əmlakın 
leqallaşdırılmasına və terrorçuluğun maliy-
yələşdirilməsinə qarşı mübarizə haqqında” 
və “Xəzər dənizinin (gölünün) Azərbaycan 
Respublikasına mənsub olan bölməsində 
süni torpaq sahələrinin yaradılması haqqın-
da” qanunlarda dəyişiklik edilməsi barədə 
qanun layihəsi barədə məlumat verib. Mü-
zakirələrdən sonra qanun layihələri səsə 
qoyularaq qəbul edilib.

Gündəliyin son 5 məsələsi isə birin-
ci oxunuşda qanun layihələri olub. İnsan 
hüquqları komitəsinin sədri Zahid Oruc 
Mülki Məcəllədə, İnzibati Xətalar Məcəllə-
sində, “Media haqqında” və “Hüquqi şəxs-
lərin dövlət qeydiyyatı və dövlət reyestri 
haqqında” qanunlarda dəyişiklik edilməsi 
barədə” qanun layihəsini (birinci oxunuş) 
təqdim edib.

İclasda diqqətə çatdırılıb ki, növbəti iki 
məsələ Prezidentin bir məktubu ilə Milli 
Məclisə daxil olub və mahiyyətcə bir-biri 
ilə bağlıdır. Ona görə də layihələrin təqdi-

matları və müzakirəsi birlikdə aparılıb.
Gündəliyin 19-cu məsələsi olan �Xüsu-

si icra məmurları haqqında� qanun layihəsi 
(birinci oxunuş) ilə bağlı Komitə sədri Əli 
Hüseynli bildirib ki, sənəd icra sistemi-
nin səmərəliliyinin artırılması məqsədilə 
hazırlanıb. Əli Hüseynli gündəliyin 20-ci 
məsələsi olan  Mülki Prosessual Məcəllə-
də,  Mülki Məcəllədə, Vergi Məcəlləsində, 
Cinayət-Prosessual Məcəlləsində, Cəza-
ların İcrası Məcəlləsində, Rəqabət Məcəl-
ləsində, �Sosial sığorta haqqında�, �Polis 
haqqında�, �Tibbi sığorta haqqında�, �No-
tariat haqqında�, �İcra məmurları haqqın-
da�, �İcra haqqında�, �Narkotik vasitələrin, 
psixotrop maddələrin və onların prekur-
sorlarının dövriyyəsi haqqında�, �İnzibati 
icraat haqqında�, �Ədliyyə orqanlarında 
qulluq keçmə haqqında�, �Nağdsız hesab-
laşmalar haqqında� və �Siyasi partiyalar 
haqqında� qanunlarda dəyişiklik edilməsi 
barədə qanun layihəsi (birinci oxunuş) ilə 
bağlı bildirib ki, sənəd hazırda Milli Məc-
lisin müzakirəsinə təqdim edilmiş �Xüsusi 
icra məmurları haqqında� qanun layihəsinə 
uyğunlaşdırmaq məqsədilə hazırlanıb. 

Gündəliyin 21-ci məsələsi - �Azərbay-
can Respublikası vətəndaşının şəxsiyyət 
vəsiqəsi haqqında�, �Yaşayış yeri və olduğu 
yer üzrə qeydiyyat haqqında� və �Yaşayış 
yeri və olduğu yer üzrə qeydiyyat haqqın-
da� Azərbaycan Respublikası Qanununun 
tətbiqi haqqında Əsasnamənin təsdiq edil-
məsi barədə� qanunlarda dəyişiklik edilmə-
si haqqında olub.  

Gündəliyin sonuncu məsələsi olan  
Torpaq Məcəlləsində, Mülki Məcəllədə, 
Vergi Məcəlləsində, Mənzil Məcəlləsində, 
�Torpaq islahatı haqqında�, �Torpaq ba-
zarı haqqında�, �Notariat haqqında�, �İcra 
haqqında�, �Daşınmaz əmlakın dövlət re-
yestri haqqında� və �İpoteka haqqında� 
qanunlarda dəyişiklik edilməsi barədə olub.  

Qanun layihələri birinci oxunuşda qə-
bul edilib.

Ermənistan hərbçiləri Kəlbəcərin  
dinc əhalisinə də divan tutublar

(əvvəli 1-ci səhifədə)

Bakı Hərbi Məhkəməsində hakimlər 
Zeynal Ağayevin sədrliyi ilə, Camal Rama-
zanovdan və Anar Rzayevdən ibarət tərkibdə 
(ehtiyat hakim Günel Səmədova) keçirilən 
məhkəmə iclasında təqsirləndirilən şəxslər, 
onların müdafiəçiləri, zərərçəkmiş şəxslərin 
bir qismi, onların hüquqi varisləri və nü-
mayəndələri, dövlət ittihamını müdafiə edən 
prokurorlar iştirak ediblər.

Hakim Zeynal Ağayev prosesdə ilk dəfə 
iştirak edən zərərçəkmiş şəxslərə məhkəmə 
heyətini, dövlət ittihamını müdafiə edən pro-
kurorları, tərcüməçiləri və s. təqdim edib, 
habelə onların qanunvericiliklə nəzərdə tu-
tulmuş hüquqlarını və vəzifələrini izah edib.

Məhkəmə prosesində Azərbaycanın vax-
tilə Ermənistanın işğalı altında olan ərazilə-
rində əsir və girov götürülmüş, habelə Ermə-
nistan hərbçilərinin açdığı atəş nəticəsində 
yaralanmış, işğal nəticəsində digər zərərlər 
görmüş şəxslər ifadə veriblər.

Zərərçəkmiş Quliyev Bəxtiyar Məhəm-
məd oğlu ifadəsində Kəlbəcər rayonunun 
işğalı ilə əlaqədar ailə üzvləri və digər mül-
ki şəxslərlə birlikdə 1993-cü il martın 31-də 
rayondan “Tunel” adlandırılan ərazi vasitə-
silə çıxarkən Ermənistan silahlı qüvvələrinin 
hərbçiləri tərəfindən atəşə tutulduqlarını bil-
dirib. Nəticədə qardaşı İslam Quliyev öldü-
rülüb. 

Zərərçəkmiş Nəsibə Quliyeva ifadəsində 
Kəlbəcərin işğalı zamanı 13 yaşı olduğunu, 
bacı-qardaşları ilə birlikdə 1993-cü il martın 
31-də rayondan yük avtomobili ilə çıxarkən 
“Tunel” adlanan ərazidə Ermənistan silahlı 
qüvvələrinin hərbçiləri tərəfindən ailəlikcə 
girov götürüldüldüklərini söyləyib. O hələ 
də bacısından və iki qardaşından (Aygün, 
Yaşar və Məzahir Quliyevlər) xəbər ala bil-
mədiklərini diqqətə çatdırıb.

Zərərçəkmiş Təhməz Şahverdiyev ifadə-
sində Kəlbəcərin Başlıbel kənd sakini oldu-
ğunu, rayonun Ermənistan silahlı qüvvələri 
tərəfindən işğalı zamanı Ətdərəsi adlı yerdə 
girov götürüldüyünü bildirib. O, tikintidə 
fəhlə kimi işlədilib, mütəmadi olaraq işgən-
cələrə məruz qalıb. 

Zərərçəkmiş Elbrus Əmirov isə Kəlbəcər 
rayonunun Ağdaban kənd sakinidir. O, ifa-
dəsində bildirib ki, 1992-ci ilin aprel ayında 
Ermənistan silahlı qüvvələri müxtəlif çaplı 
silahlarla kəndə hücum edərək mülki sakin-
lərə divan tutub. 67 mülki sakini güllələyib-
lər. Çoxlu yaralanan olub. 14 nəfəri isə yan-
dırıblar. Yandırılanlar arasında onun babası 
Bəkir Qocayev və nənəsi Zeynəb Qocayeva 
da olub. Əhalinin mal-qarasını yığıb aparıb-
lar. Sağ qalanları girov götürüblər. 

Zərərçəkmiş Qoşqar Quliyev ifadə-
sində ondan bir qədər əvvəl ifadə vermiş 
N.Quliyevanın danışdıqlarını təsdiqləyib. O 
əvvəlcə Ağdərənin Heyvalı kəndinə, daha 
sonra Xankəndi şəhərinə, iyunun 1-də isə 
Şuşa həbsxanasına aparıldığını, girovluqda 
olarkən səhər saat 5-dən gecə saat 1-dək işlə-
dildiklərini bildirib.

Zərərçəkmiş şəxs Fərman Quliyev Kəl-
bəcər rayonunun Günəşli kənd sakini ol-
duğunu, rayonun işğalı zamanı 1993-cü il 
martın 31-də “Tunel” adlanan ərazidən keçib 
getmək istəyən zaman atəşə tutulduqlarını, 
daha sonra girov götürüldüklərini bildirib. 
Onları əvvəlcə Ağdərənin Heyvalı kəndinə 
apardıqlarını, burada yaralı qardaşının vəfat 
etdiyini, iynəsiz 8 dişinin çəkildiyini, mütə-
madi olaraq döyüldüyünü bildirib: “Boynu-
mu da kəsmək istəyirdilər, bıçağın yeri indi 
də qalır. Bir az kəsib sonra fikirlərindən da-
şındılar”.

Zərərçəkmiş Taryel Quliyev Kəlbəcərin 
Günəşli kənd sakini olduğunu bildirib. O, 
ifadəsində “Tunel” faciəsi zamanı 14 yaşının 
olduğunu, Ermənistan silahlı qüvvələrinin 
yüzlərlə hərbçi ilə onlara hücum edərək atəşə 
tutduqlarını, yaxınlarının, yaralandığını, ata-
sı, bacısı və qardaşının girov götürüldüyünü, 
girovluqda saxlanıldığı 8 ay yarım müddə-
tində özünə və digər azərbaycanlılara işgən-
cə verildiyini də söyləyib.

Zərərçəkmiş Yadigar Məmişov “Tunel” 
hadisələri zamanı anasının 4 güllə yarası al-
dığını deyib. Bildirib ki, 9 yaşlı qardaşı Ta-
leh Məmişov da güllə yarası alıb, ondan in-
diyədək məlumat yoxdur. Y.Məmişov özü və 
digər yaxınları Ermənistan silahlı qüvvələri 
tərəfindən girov götürülüb.

Hüquqi varis Əziz Göyüşov ifadəsin-
də nənəsinin (atasının anası) Kəlbəcər işğal 
olunan zaman itkin düşdüyünü, indiyədək 
ondan xəbər tuta bilmədiklərini bildirib.

Zərərçəkmiş Anar Əliyev ifadəsində 
2020-ci ildə 44 günlük müharibədə iştirak 
etdiyini, noyabrın 9-da Xocavənddə yaralan-
dığını, səhəri gün əsir götürüldüyünü, döyül-
düyünü, işgəncələrə məruz qaldığını bildirib. 

Zərərçəkmiş Rabil Babayev sakini oldu-
ğu Xocavəndin Qaradağlı kəndinin Ermə-
nistan hərbçiləri tərəfindən 1992-ci il fevral 
ayında mühasirəyə alındığını, fevralın 13-də 
kəndə hücum edildiyini bildirib. Kənd sa-
kinlərindən cavanları bir, yaşlıları isə digər 
yük maşınına yığaraq Xankəndiyə aparıblar. 
Yolda 10 nəfəri maşından düşürərək qətlə 
yetiriblər. Daha sonra isə yük avtomobilin-
də olanlar gülləbaran edilib: “60-dan çox 
adamdan 20 nəfərə yaxını sağ qalmışdı. Bizi 
Xankəndiyə apardılar. Orada qarda ağzı üstə 
saxladılar. 47 gün girovluqda qaldım, gündə 
azı 3 dəfə döyülürdük”.

Zərərçəkmiş Nizami İsmayılov Kəlbə-
cərin Günəşli kənd sakini olduğunu, Ermə-
nistan tərəfindən rayonun işğal edilməsi ilə 
əlaqədar 1993-cü ilin mart ayının sonlarına 
yaxın doğmaları ilə birlikdə yaşadıqları əra-
zini tərk etdiklərini bildirib. Lakin atası Qan-
boy İsmayılovdan indiyədək xəbər olmadığı-
nı bildirib.

Zərərçəkmiş şəxs Nurbala Əmirquliyev 
Birinci Qarabağ müharibəsində iştirak et-
diyini, Ağdamda ağır yaralandığını, iki gün 
sonra yaralı vəziyyətdə əsir götürüldüyünü, 
daha sonra Xankəndiyə aparıldığını bildirib: 
“Məni yaralı vəziyyətdə türmə kimi bir yer-
də bir sutka döydülər. Gördülər ölürəm, uşaq 
xəstəxanasına apardılar. Orada Stepanyan 
soyadlı hərbi həkim yaramın çürümüş his-
sələrini heç bir ağrıkəsici vurmadan kəsdi”.

Məhkəmə prosesində zərərçəkmiş şəxs-
lərin barələrində keçirilmiş məhkəmə-tibbi 
ekspertizasının rəyləri elan edilib.

Məhkəmə prosesi iyulun 7-də davam et-
diriləcək.

XQ

Beşinci “Yüksəliş” müsabiqəsinin 
yarımfinal mərhələsi başlanıb
İyulun 4-də beşinci “Yüksəliş” müsabiqəsinin yarımfinal mərhələsi 

başlanıb. 

Tədbirdə “Yüksəliş” müsabiqəsinin 
Təşkilat Komitəsinin sədri, Prezident Ad-
ministrasiyasının Humanitar siyasət, di-
aspor, multikulturalizm və dini məsələlər 
şöbəsinin müdiri Fərəh Əliyeva, Preziden-
tin köməkçisi, Prezident Administrasiyası-
nın İqtisadi məsələlər və innovativ inkişaf 
siyasəti şöbəsinin müdiri Şahmar Mövsü-
mov, Azərbaycan Respublikasının insan 
hüquqları üzrə müvəkkili (ombudsman) 
Səbinə Əliyeva, əmək və əhalinin sosial 
müdafiəsi naziri Anar Əliyev, kənd təsər-
rüfatı naziri Məcnun Məmmədov, Dövlət 
İmtahan Mərkəzinin İdarə Heyətinin sədri 
Məleykə Abbaszadə, gənclər və idman na-
zirinin müavini, “Yüksəliş” müsabiqəsinin 
işçi qrupunun rəhbəri Fərhad Hacıyev işti-
rak ediblər. 

Prezidentin köməkçisi, Prezident Ad-
ministrasiyasının İqtisadi məsələlər və in-
novativ inkişaf siyasəti şöbəsinin müdiri 
Şahmar Mövsümov bildirib ki, “Yüksəliş” 

müsabiqəsi ölkəmizin gələcəyini formalaş-
dıracaq intellektual liderlərin aşkara çıxa-
rılması və yetişdirilməsi baxımından stra-
teji əhəmiyyətə malikdir. O qeyd edib ki, 
burada fərqlənərək ön sıralara yüksələnlər 
yaradıcılığı, analitik düşüncəsi, çevik qə-
rarvermə bacarığı və komandada işləmək 
qabiliyyəti ilə seçilirlər.

Azərbaycan Respublikasının insan 
hüquqları üzrə müvəkkili (ombudsman) 
Səbinə Əliyeva “Yüksəliş” müsabiqəsinin 
Azərbaycanın gələcəyinə xidmət edən li-
derlik məktəbi olduğunu deyib. Əmək və 
əhalinin sosial müdafiəsi naziri Anar Əli-
yev çıxışında “Yüksəliş” müsabiqəsinin 
yüksək intellektə və idarəçilik bacarığına 
malik perspektivli, xüsusilə gənc rəhbər 
kadrların seçilməsi və dəstəklənməsi, yeni 
nəsil idarəçilərin hazırlanması üçün uni-
kal platforma olduğunu qeyd edib. Kənd 
təsərrüfatı naziri Məcnun Məmmədov bu 

il Kənd Təsərrüfatı Nazirliyi ilə “Yüksəliş” 
İctimai Birliyi arasında imzalanmış əmək-
daşlıq memorandumu çərçivəsində nazirlik 
sistemində fəaliyyət göstərən əməkdaşlar 
üçün “hfüq” Karyera İnkişaf Proqramının 
həyata keçirildiyini deyib. 

“Yüksəliş” müsabiqəsinin builki kon-
septi Prezident İlham Əliyevin sərəncamı 
ilə Azərbaycanda elan olunmuş “Konstitu-
siya və Suverenlik İli”nə həsr edilib. Eyni 
zamanda, builki konsept 44 günlük Vətən 
müharibəsində Zəfərimizin 5 illiyi və 
“Yüksəliş” müsabiqəsinin 5-ci mövsümü 
ilə birbaşa bağlıdır.

Müsabiqədə 329 namizəd idarəetmə 
bacarıqları üzrə keçirilən imtahanı müvəf-
fəqiyyətlə tamamlayaraq yarımfinal mər-
hələsinə yüksəlib. 

hç gün davam edəcək yarımfinal mər-
hələsi çərçivəsində namizədlər 9 səriştə 
üzrə (strateji düşüncə, e൵ektiv liderlik, qə-
rarvermə, nəticəyönümlülük, işin e൵ektiv-

liyinin idarə edilməsi, adaptivlik, innovativ 
düşüncə, komanda işi və əməkdaşlıq, etika 
və dürüstlük) ekspertlər tərəfindən qiymət-
ləndiriləcək.

Qeyd edək ki, yarımfinal mərhələsinə 
hazırlıq çərçivəsində qiymətləndirici eks-
pertlər üçün üçgünlük təlim proqramı təş-
kil olunub. Təlimlərə 100-ə yaxın ekspert 
cəlb edilib. 

Qiymətləndirmə prosesi beynəlxalq 
təcrübəyə əsaslanan və obyektivliyi ilə 
seçilən “Qiymətləndirmə konfransı”(As-
sessment Conference) metodu ilə həyata 
keçirilir. 

Yarımfinal mərhələsi iyulun 6-da başa 
çatacaq. Bu mərhələni uğurla tamamlayan 
iştirakçılar iyulun 18±20-də keçiriləcək fi-
nalda iştirak etmək hüququ qazanacaqlar. 
Beləliklə, beşinci “Yüksəliş” müsabiqəsi 
iyulun 20-də yekunlaşacaq. 

Xuntaçıların məhkəməsi


